
Пренумерата в краю:
30 грошей місячно,
83 . квартально
150 . полрочно,

3 зл. рочно.

В Лмерыці: 1 дол. рочно.

В Чехословакии:
2 кор. місячно,ІО кор.полрочно,

20 кор. рочно.

Конто чекове Нр. 404.155.

Выходит н каждый четверг.

Редакция и администрация в Крыниці. — Ядрес „Лемко” Крыница.

Всіх читателей, котры не вплатили ище пренумераты, просиме выровнати якнайскорше рахункы. ■■■■■■■■■■«■■■«■■■вививвиживившияіляявииімячіЕМММгіюмчшяц ,1.ц>акчпж^пвж.1_іли«»іч»«і 11Т1-4чжиют»аж-«жа»»ч і.и —■»■■■ ■■■» -ы — -и— *
Также просиме присылати членскы вкладкы до Лемко-Союза.

І| 1 Пн и пн.
Ци буде у нас даколи ліпше? Килькож то 

раз чуеме тот запрос в розмовах с нашима 
людми, особенно в послідных часах, коли то 
біда направду пхат ся до нас штораз на- 
хальнійше.

Штобы одержати отвіт на тот запрос, 
треба доконче уявнити собі, як тота біда 
загніздила ся. Она не повстала отраз, але 
от килькох літ бывало так, што каждый слі- 
дуючий рок был планший от попередного. 
Початково люды вірили, же таке явлене не 
може тревати долго, уважали его за перехо- 
дяче и не уміли отраз примінити свои вы- 
даткы до поменшеных приходов, в послід- 
стві чого часто затягали долгы в той мысли, 
же скоро часы знова поправят ся и они по­
трафят легко отдати долг и дополнити не­
достатки в господарстві. Тымчасом часы не 
лем не поправляют ся, але як уж сказано,— 
каждый слідуючий рок приносит нову біду. 
Люды называют тото явлене ошибочно кры- 
зом, однак слово крыза означат пересилене, 
т. е. стан річей, попереджаючий зворот ку 
доброму або злому — стан неправильный, 
опасный, грозячий злыма послідствами, а у 
нас тепер біда не ест чимси переходячим, 
але она розгостила ся у нас на добре и со­
всем но мыслит от нас уйти. И направду, 
ніт што надіяти ся, же котрого красного 
рана впаде с неба манна, або перелетит 
даякый аероплян и розсыпле по вшиткых 
селах злотяшкы. Того напевно не буде 
и біды так легко позбыти ся не потрафиме. 
Біду можеме выгнати лем поволи так, як 
она поволи до нас лізла,—выженеме ю лем 
тяжкым, мозолистым и безпрерывным тру­
дом, причом мусиме доконче перемінити 
наш способ господарованя.

Ян мнили давно люды. 

гунях и чугах зробленых вдома, жены также 
шипи собі одеджу с домашнего полотна 
и так господар выдавал гроши лем на по- 
даток, соль и нафту, а поза тым обходил ся 
господарчима продуктами. Погодивше вчасі 
войны гроши барз подешевіли и кажда газ- 
дыня, котрой хлоп был на войні, мала тых 
грошей полны скрині. Л 'же тоты гроши 
тратили на вартости с каждым дньом—треба 
их было як найскорше выдати и втотчас то 
люды научили ся куповати ріжны потребны 
и непотребны річи, лем бодай позбыти ся 
грошей, котры уж слідуючого дня могли не 
мати жадной вартости. Такым способом 
поднес ся уровень вымагань у людей и пак, 
хоц часы ставали ся штораз тяжши людям 
трудно было отвыкнути робити выдаткы. 
Трудно ест им тым больше, бо переконали 
ся, же в светрі робота иде зручнійше, як 
в гуні и же ест в нем и теплійше и легче; 
тому зашмарили гуні и начали куповати 
одеджу легчу.

Ніт в том нич злого, лем треба конечно 
так якоси устроити ся, жебы и тот светер 
не куповати, лем зробити собі его самому.

Каждый с нас знае, же найтеплійший 
и наймоцнійший ест светер волняный. Такый 
светер и тепер коштуЕ ище от 15 до 20 зл. 
а тымчасом коли его зробиме вдома у себе 
он не буде больше коштовати, як 2 до 3 зл.

Фарбярско трыкотарсный курс
в Крыниці.

Переконали ся о том тоты, котры были 
на курсі фарбярско-трыкотарском, устроеном 
Лемко-Союзом в Крыниці-Селі. -На том курсі 
научили ся курсанты вырабяти с овечой-вол- 
ны ріжны выробы волняны трыкотарекым 
способом. Волну (білу) куповали, пряли, 
фарбовали на ріжны кольоры и с ней вы- 
рабяли прекрасны річи, як светры с рукава­
ми и камизельковы, пончохы, рукавичкы, 
шалі и т. п.

Оказало ся, же светры зроблены с волны 
фрызийскых, котры начинают уж 

не уступают в ничом свет- 

Стары люды памятают ище тоты часы, 
коли гроши были барз дорогы и коли о тот 
грош было трудно. В тых часах господары 
однак не попадали в біду, бо они старали 
ся о тото, штобы так одеджу, як и обув ро­
бити вдома и не выдавати грошей. Ходили - овец т. зв. 
вдже в ногавках и кошелях, в холошнях,^и у нас ховати,

рам фабрычным, а противно, сут тревальши 
и теплійши. Выроблены с ниток волняных, 
зафарбованых хемично, не тратят кольору 
в праню. Материал на оден такый светер 
(волна разом с фарбом) коштуе 2 до 3 зл., 
а штобы его зробити, потреба 2 до 3 дней 
часу. Можна апжеж мати знова приодіву 
дешеву и добру, треба лем научити ся тых 
выробов. Наука оплатит ся напевно, бо 
можна вырабяти тоты річи и на продаж 
и добре на них заробити. Збыт на трыко- 
тарекы выробы найде ся все, бо товариства 
нартярекы закупят кажде количество и доб­
ре заплатят. Лемко-Союз хоче и може уряд- 
жати такы курсы по цілой Лемковщині, вся- 
ди там, где найде ся поміщене для курса 
и где зголосит ся на курс найменше 20 лю­
дей.

Кромі того Лемко-Союз намірят урядити 
на терені Лемковщины ряд курсов выправы 
о в ечих скор, шитя кожухов и ткацтва. С ела, 
котры хотіли бы, штобы у них такы курсы 
устроено, нехай донесут о том наміреню 
администрации газеты „Лемко” в Крыниці 
с поданем числа курсантов и термина, в кот- 
ром хотіли бы роспочати курс.

Уряджане такых курсов уважат Лемко- 
Союз за річ користну и потребну, бо настали 
наново такы часы, где господар мусит жити 
так, як жили давно люды,—мусит научити ся 
перебяти свои ’господарчи продукты в ціли 
заспокоеня своих потреб, штобы такым спо­
собом 'выдавати якнайменше того гроша, 
о котрый ест тепер так трудно. 'Лем далеко 
посуненом ощадностьом и мозолистым по­
стоянным трудом можеме поволи позбыти 
ся біды и увеличити доходы с нашого гос­
подарства.

Сейм и Сенат отдали честь памяти 
Маршала Пилсудского.

На день 6. червня т. р. скликано до Вар­
шавы обі законодательны Паляты на незвы- 
чайну сесию в ціли ухваленя закона: 1) о вы­
бор! Презыдента- Р. П., 2) ордынации выбор­
ной до Сейма и 3) ордынации выборной до 
Сената.

Перше засідане обох Палат было досвяче- 
не отданю чести памяти Маршала Пилсуд-

ского. По промові маршалков Палат, завзы- 
ваючой до преклонена голов перед духом 
покойного Маршала, послы и сенаторы 
встали со своих місц и молчанем отдали 
честь Его памяти.

Участь руского насепеня з дер­
жавной нсапобі.

л По случаю смерти Маршала I Іилсудского 
предсідатель Лемко-Союза д-р Орест 1 наты- 
шак переслал от имени Лемко-Союза на ру- 
кы Министра Вн. Діл г-на Зыдрам Косцял- 
ковского телеграму с выразами горячего со­
чувствия по случаю кончины Великоіо Вож- 
да Полыци.

Собране незвычайне жалобне засідане 
правленя Лемко-Союза, посвячене отданю 
чести памяти Покойного, рішило приняти 
участь в похоронных торжествах в Кракові 
и выбрало делегацию в особах: предеідателя 
д-ра Гнатышака и заступника предеідателя 
д-ра Сьокалы.

От имени Р.Н,О. во Львові выслал сочув- 
ствительну телеграму предсідатель Р. Н. О. 
г. С. Малец, а Руско-Селянска Организация 
во Львові через делегацию, зложену с г.г.пред- 
сідателя Я. Гуллы, М. Цебрынского, О. Лу- 
цыка и Ю. Плешкевича, выразила воеводі 
львовскому от имени руского населеня в Га- 
личині сочувствие по случаю кончины Мар­
шала Пилсудского.

Правленя всіх рускых обществ зарядили 
жалобны засіданя, посвячены памяти По­
койного.

На всіх рускых общественных поміщенях 
вывішено жалобны хоругви.

Делегации галицкых рускых организации 
приняли участь в похоронах в Кракові.

Зишцене и смерть.

Страшна біда,—трясенс землі — яке наві- 
стило Белюджистан в Индиях поглотило ты­
сячи людей, розвалило кромі міет Кветто, 
Ширгапур, Калят ище много менших міето- 
чок и сел и в одной хвилині знищило доро- 
бок многолітного труда.

Ціла краина робит тепер впечатліне яко- 
госи страшного цменгера.

Ніт ани одного дома, в котром не згынул 
бы дакто, погружаючи родину в жалобі.

На желізнодорожной стации в Кветто ура- 
товал ся лем оден человік. С шестдесятох 
почтовых урядников спасло’ся лем чотырох.

Місто Калят перестало существовати. Там 
уж не числят трупов, бо легче почислити 
жиючих. Одного дня выдобыто спод розва- 
лин 3.000 трупов. По неточным обчисленям 
число убитых выносит 40.000 с того в самом 
Кветто 26.000.

Ратунок утруднят пожар, якый повстал се­
ред розвалин Кветто и Калят. В Калят кро­
мі того с трещин землі, попуканой впослід- 
стві землетрясеня выдооыват ся вода, котра 
заливат ціле місто.

Правдива Содома и Гомора.

Обовязок нищеня осетя.
Полевый осет ест буряном килькалітным, 

доходячим до 1і/2 м. высоты, с глубокыма 
до 2 м. розлогыма коренями, котры сут ча­
сто сплетены. Квитне от червня до конца 
серпня и дозріват на луках и коничах разом 
с травом, а на орных полях разом с хлібом. 
Оден осет выдав около 5.000 насінь, котры 
килчат барз скоро. Молоды рослинкы скоро

выдаюі пучок листков, котры мнимо мер- 
твіют под зиму Вчас на весну вырастают 
однак новы гоны и корень розрастат ся 
скоро. Посідаючи величезну силу розроста 
гонов и кореней, осет страшно нищит почву. 
Тому осет треба старанно нищити. Нищене 
мусит ити в двох напрямах, а именно:

1) недопущаня до заквигненя оста и до- 
зріваня насінь,

2) глубокого вытинаня гонов и кореней,
штобы тым способом не допустити до роз- 
витя ся новых рослин. , •

Перше даст ся зробити через чаете ко- 
шене оста на меджах, ровах, пасовисках, не- 
ужитках и всяди, где лем можна нищити его 
квіт, штобы он не выдал насінь. Вырастаючи 
на засіяном хлібом поли малы пучкы осетя 
треба доконче зараз выполоти, што найлегче 
зробити зараз по дощі, коли земля ест мягка.

Корені старших остов нищит ся, вытинаю- 
чи их лопатками в глубині якых 10 цм. в зем­
лі. Так подрізаны дают ся легко вытягнути. 
Нищене оста дае господарам много роботы, 
але тота робота ест доконче потребна, бо 
осет ест так шкодливый, же аж Министер­
ство Рольне, зарядженем с дня 27. III. 1931. 
(Дн. У.Р.П. Н-р 4. поз. 368), приказало обо- 
вязково нищити осет на своих полях и при 
дорогах. Тым, котры не хотіли бы нищити 
осетя на своих полях, грозит кара ареста до 
б неділь і грошева от 10 зл. до 10.000 зл., 
або одна с тых кар.

ПоДКОрМЛЯНё пчол.

Весна того року ест сильно припозднена 
и маме все зимно, слоты и дощи. В такых 
условях рослины мало квитнут, а хоцбы аж 
и квитли, то пчола не може зберати ани 
перхы ани меду. Период зимушного отдыха 
у пчол уж давно перешол и пчолы потре­
буют тепер много корма. Не могучи его 
найти на квітах, мусят користати с нагро- 
мадженых в улях припасов. Пасічник мусит 
адже добре уважати, ци такы припасы в улю 
сут, а если их ніт, то треба пчолы подкор­
мити, штобы не терпіти голода.

Треба также памятати о том, же наконец 
скончит ся студень и можут прити горячи 
дні, коли рослины будут ся скоро розвивати. 
В каждой окрестности ест якаси рослина, 
котра квитне в даном термин! в великом ко­
личеств!. Если в том часі мухы в улю буде 
мало, то хоцбы меду на рослинах было не­
знати як много, пчолы не зберут его дуже, 
бо слабый пняк зробити того не може.

Тому то пасічник мусит старати ся под- 
кормлянем допровадити свои рои до великой 
силы, бо лем втотчас можут пчолы выкори- 
стати хоцбы и короткый час и назберают 
много меду.

Як с того видиме, добрый результат с па- 
сікы зависит в великой мірі от самого па- 
січника. Не сут то зрештом річи трудны 
Требуют лем накладу на цукер або мед, за 
котрый пчолы стократно заплатят.

Розбил ся наибольший самолет 
світа и згынуло 48 людей.

В суботу 18. мая т. р. мала міеце в Москві 
страшна катастрофа, котрой жертвом пал 
найбольший самолет світа „Максим I оркій .

О годині 12.45 „Максим Горкій" выстарто- 
вал с аеродрома московского, забераючи 
с собом роботников и инжинеров централь­
ного инстытута авияцийного.

Самолет был ескортованый другым аеро- 
пляном меншим, котрым управлял летчик 
Булагин. Булагин, помимо заказа, начал ро- 
бити в воздусі ріжны акробатычны деты и 
при одном с такых ударил он в крыло 
„Максима Горкія”, котрый роспал ся в воздусі.

Люды, находячи ся на самолеті в числі 48 
и летчик Булагин, нашли смерть на міеци.

Похорон жертв отправлено на кошт дер­
жавы, а родинам выплачено запомогы и 
пенсии.

Части розбитого самолета упали на оден 
дом, котрый запалил ся от того. Двох жи­
телей того дома спалило ся.

„Максим Горкій” важил 42 тоны и мал ра­
дио-стацию и найновійши добычи техничны. 
Долгота обох крыл выносила 70 метров. 
Осем моторов могло розвинути силу 6.000 км. 
Самолет — кольос мог поміетити 63 людей. 
Он был перезначеный до летов ночных и 
мог каждой хвилі переобразовати ся в бом­
бомет.

По страті „Максима Горкія” рішено при­
ступити до будовы двох такых гигантов.

Глядйют снарбы
на терені цілой Полыци.^

Державный Инстытут геологичный начал 
недавно глядати скарбы минеральны на те­
рені цілого края.

Научны досліды буде вести 30 инжинеров- 
геологов, котры мают розслідити ропны те- 
рены в воеводстві келецком, где надыбано 
сліды руды желізной, сіркы и т. д. и на Во­
лыни, где выступили сліды міди. Круты на­
учны сподівают ся осягнути добры резуль­
таты.

Милион ЗМІЙ
в продолженю пятох літ.

По официяльной югославссой статыстыці, 
зміи в Босні и Герцеговині розмножили ся 
так страшно, же стали ся правдивом -каром 
Божом.

В продолженю послідных 5-тох літ помер­
ло от укушеня змій 780 людей и згынуло 
52 тысячи домашных звірят.

В том самом часі убито понад оден ми­
лион змій.

Тестатент служащей

В Ню-Иорку згынула недавно под колами 
автомобиля служаща, Внна Ирека, родом 
с Метнова коло Величкы.

При переведеню ревизии в ей дому най­
дено тестамент, котрый она написала. С те- 
стамента того довідали ся власти, же Мнна 
Ирека записала цілый свой мавток в сумі 
15 тысяч доляров на будову новой школы 
в своем родном селі. Ест то рідкый случай 
горячой любови своего народа, родного села 
и наукы. Кобы такых служащих было як 
найбольше.

ПОМ1ЩНЙТЕ

оголошеня
В ГАЗЕТІ „ЛЕМКО"

НІИ ИМ 119 И ШП.
Можна быти бідным, але мати глубоке ію- 

чуте свого достоинства, своей чести, бо ві- 
дома річ, што само убожество человіка не 
ганьбит, а напротив ганьбит человіка тото, 
если не хоче, взглядно не уміс сам ушано- 
вати своей чести.

И чим веце одиниц ест в даном народі, 
котры уміют свою особисту честь оцінити 
и ушановати, тым веце чести и достоинства 
оказуе тот народ, яко народ и яко тота ве­
лика окрема цілость медже другыма наро­
дами світа.

Не можна сказати, штобы чувство той че­
сти, того достоинства ци то особистого, ци 
народного стояло высоко в нашом народі.

Наведу два случаи правдивы, непересадны 
и неперекручены, лем не подаю на разі имен 
и назвиск людей и громад, бо не мам на 
ціли их осмішати и ганьбити, а ходит лем 
о поучене ширшого загала. Оба случаи мали 
місце в горлицком повіті.

Руска Бурса в Горлицах выслала своих 
Двох делегатов с кино апаратом, штобы вы- 
світляли поучительны картины для можливо 
найширших мае за малом бо 10—15 гро- 
шевом оплатом, так штобы из оплат тых 
покрыти кошты подорожи и кошты филь­
мовых картин, як также собрати пару цен­
тов на бурсу, где, як відомо, содержит ся 
убога школьна молодеж.

До такых лекций треба было можливо 
Пространных саль, штобы якнайвеце людей 
могло ся поміетити. Звычайно саля така 
была в школі и каждый заряд школы салю 

; свою на таку ціль радо давал, и то все 
Даром.

В одном селі школа не мала великой салі, 
I но дост велика саля была в громадском 

Домі и саля тота стояла порожна.
Когда делегаты бурсы звернули ся до на­

чальства Громадского, штобы позволило 
ужити салю на фильмове продставлене, гро- 
мадске начальство зажадало за оден вечер 
заплаты за салю 20 зл., а по долгых и за­
взятых торгах опустило на 10 зл. и тых 
10 зл. побрало.

В другом селі представлен^ отбыло ся 
в салі школьной. Будынок школьный был 
барз старый и порохнавый, а лавкы школь­
ны ище веце. Коли ціла маса дітей и стар­
ших собрала ся вечером в салі и посідали, 
а може и*с{ногами повылазили на лавкы, слу­
чило ся так, што сідженс в одной лавці за­
ломило ся ци роскололо ся и обито кус 
Школьный пец.

Управитель школы, поляк, котрый там был 
и всі тоты „шкоды" выділ, знаючи, што лав­
ка тота веце от старости заломила ся, як от 
Тягару и знаючи, што пец сам ся валил, ка­
зал оставити на направу тых шкод 2 або 

злоты, бо усуненс тых шкод веце не вы­
несло и гроши тоты делегаты бурсы ему 
Оставили, а он тоты шкоды направил.

За якы два міеяцы вплынуло до Инспек­
тората Школьного в Горлицах писмо от міе- 
цевого школьного кумитета тойже громады, 
в котром комитет тот доносит, што в школі 
Через поламанЕ лавок и розвалене пеца по­
встала шкода на 68 зл. и требуе, штобы 
Квоту таку от Руской Бурсы стягнути-

По выясненю діла Инспекторат Школьный
Писмо тото шмррил до пеца.

Треба ище нам на встыд додати, што оба 
Тоты села чисто рускы, а одно из них пра­
вославие!

И што сказати о такых людях, о таком 
громадском начальстві, о таком школьном 
комитет! и вообще о такых громадах.

Мусиме сказати лем одно: такы люды не 
мают чести, ни особистой, ни народной. Всі 
знаме и аж и найзавзятший ворог мусит 
признати, што если Руска Бурса высылат 
двох интелигентных людей с фильмовым апа­
ратом, котрый коштуе парусот злотых, 
и если устроюе лекции просвітительны, то 
ани тоты делегаты не робят на том жадного 
интереса, бо тратят час и здорове даром, 
ани Руска Бурса не робит интереса, бо если 
и остане ей пару злотых чистого дохода, то 
тото иде на судержане убогой сельской мо­
лодежи, котра учит ся в школах.

Обовязком каждого честного человіка ест 
такому ділу всіма силами помочи. И напевно 
ни тога громада, котра взяла за салю 10 зл., 
ни тот школьный комитет, котрый хотіл на 
чисто зыскати 68 зл. за выдуманы шкоды, 
грошами тыма ся не збогатили. Не одну 
десятку именно такы громадекы начальства 
и такы комитеты росокрали и пропили, а 
громада, яко така, не мала из того користи.

А такы случаи сут не лем сумным доказа­
тельством морального упадка тых пару оди­
ниц, але сут доказательством низкой куль­
туры и недостатка народной чести цілой 
громады.

Бо если бы большинство громады уміло 
цінити свою народну честь, то такых без- 
честных людей не выберало бы до Громад­
ского начальства, або школьного комитета.

Культурны патриотычны громады не лем 
не знесли бы такой ганьбы, штобы хотіли на 
народном идейном ділі зыскати, але сами от 
себе дают почин до того, штобы громада, 
яко така, причинила ся якомси жертвом для 
поддержаня такой инстытуции, як бурса для 
бідной школьной молодежи, бо бурса выхо- 
вуе молодеж, а молодеж то надія и сила 
народа.

В селі Перегримка, положеном при битой 
дорозі, ведучой с Ясла до Жмигорода мае 
читальня им. М. Качковского свой пракрас­
ный одноповерховый дом, представленый 
на фотографии. В дому тым находит ся на 
поверху красне помешкане, зложене с кухні, 
2-х комнат и веранды, котре заряд читальні 
отдаст в аренду по приступной ціні: Надае 
ся барз добре на помешкане для літников 
и на стало. На долині склеп, в котром мож­
на достати всякы товары. Звертати ся до 
ззряду читальні им. М. Качковского в Пере- 
гримці почта Жмигород (Ріѳі^ггутка р. 2ті- 
ЙГЙСІ).

Бестияльсн» убийство в Щавнину 
пев. сандецкого

В ночи с дня 6. на 7-го червня закрал ся 
до Злоцкого коло Мушины якыйси бандыт 
и напал на приходекый дом. Сполошеный 
О. Качмаром, котрый збудил ся, перешол 
видно тот сам бандыт до сусідного села, 
Щавника и там напал на бідну жидовску 
родину. Не помогли нич просьбы, ани тото, 
же жид отдавал бандыту цілый свой масток 
(200 зл. и весь дуган), бо бандыт, котрый 
был без маекы, боял ся, же може быти 
роспознаный и штобы уйти кары, выстрілил 
и положил трупом жидовину. Другый вы- 
стріл, даный до жидовкы, не убил ей на 
счасте, лем ранил 1в щеку. Бандыт забрал 
маеток жида и утек в горы.

Рано, дня]7-го т. м. надыбал якогоси драба, 
віроятно того самого бандыта, ліеничий 
с Верхомлі Вел., Дзюбинскый и спросил его, 
што ту робит. Бандыт отвітил штоси, а ко­
ли Дзюбинскый обернул ся в сторону, вынял 
бравнинг и застрілил его. Дзюбинскый оси­
ротил семеро малых дітей. За 'бандытом 
пустила ся полиция.

ВАЖНЕ ДЛЯ ТЫХ, ШТО ЗДАЛИ МАТУРУ.
Ряды молодых людей, котры хотят трудити 

ся приятно и пожиточно, мусят доконче вы­
ломити ся с под тырании предрозеудков, же 
труд физычный ест планший, як умственна 
робота.

Килькож то ест молодежи здоровой, весе­
лой. рвучой ся ’до спортов, подорожей, ре­
месла, труда на грунті и в ліеі, котра с тру­
дом учила ся, сідила в так зв. „ослячой лавці" 
и анируш не могла наломити ся до правил 
граматычных и сідила по два и три рокы в 
одной клясі. С такых ученников вырастали 
часто сильны головы в торговлі и промыслі, 
найголоснійши славы спортовы и помысловы 
вынаходцы.

Для такых именно натур, котры не барз 
рвут ся до латины и грекы, ест найотвітнійша 
специялизация в области техничной.

Ест в Варшаві при ул. Гурчевской Держав- 
ный Инстытут Ручных Робот (Рапвітголѵу 
Іпвіуіиі НоЪоі Е^сгпусЬ) с дволітным кур­
сом наукы. Чесне выносит 170 зл. рочно. 
Инстытут дае доброго педагога-техника и 
доброго фахмана. До того часу вышло с того 
инстытута понад 1500 абсольвентов и вшит- 
кы достали не лем роботу, але былы роз- 
рываны, бо запотребоване того рода людей 
перевысшат о 100 проц, число абсольвентов 
(ток).

По уконченю достают они посады по гим­
назиях и по школах фаховых, яко учителі ро­
бот ручных. Достают зараз кусок хліба и 
мают роботу приятну, пожиточну и люблену 
через моподеж. Такый учитель уміе сам ра- 
дити собі в каждом положеню, хоцбы аж и 
на безлюдном острові. Потрафит оперовати 
в дерэві, в металю, в глині, напері, полотні. 
Сам може зробити собі каяк, кухню, одеджу, 
мотоцыкл, радио, горнец, инструмент и каж- 
де прикрашене. От металургии до кошикар- 
ства—уміе вшитко.

Ест то аджек фах милый для того, кто ест 
здоровый и сильный и любит физызный труд. 
Але и слабши физычно дают собі ту добре 
раду, бо управителі того курса твердят, же 
ест то санатория для слабших.

Многы студенты приходят до сил и здо­
рова помимо того, же робят они денно по 
8 годин физычно.

Инстытут принимат молодеж мужеску и 
женску с матуром гимназияльном и семина- 
рияльноМ. По двох літах практыкы и зданю 
екзамена абсольвент достае дыпльом на учи­
теля робот в школах середных и што най- 
важнІЙше—посаду,

МІСЯЧНЫ СОБРАНЯ В ЧИТАЛЬНІ
В РАДОЦИНІ.

Члены читальні им. М. Качковского в Ра- 
доцині устроюют каждого місяца в неділю 
собраня, на котрых по перечитаню газет, 
деклямуют выучены нарочно на тот день 
верши, ьыголошают рефераты и лекции 
и дают театральны представленя.

Тоты місячны собраня розбудили рускый 
народный дух в селі и притягнули до чи­
тальні всю молодеж Радоцины, котра инте­
ресуй ся живо всіма проявами руского житя. 
Читальня тота може служити образцом для 
другых лемковскых сел.

ОТКРЫТ€ ЧИТАЛЬНІ В ЯШКОВІ 
ПОВ. ГОРЛИЦКОГО.

Дня 12. мая т. р. открыто в Яшкові чи­
тальню им. М. Качковского. Вступне слово 
о значеню читалень выголосил свящ. Ст . 
Пашкевич с Перункы и предложил выбрати 
предсідателяом собраня О. Г. Павлишина 
с Чорного, а секретаром Мих. Жука с Ка- 
мянны. Місцевый хор под управом О. Мин- 
чакевича отспівал вязанку рускых пісень, 
а о. Павлишин выголосил прекрасну бесіду- 
Промовляли также Софрон Крыницкый со 
Снітницы и Вас. Дубец с Флоринкы, котры 
призывали членов читальні до интензывного 
труда для добра руского народа. В члены 
читальні вписало ся 35 людей.

Вечером того самого дня аматорскый кру­
жок отограл представлено.

НИ ПАМЯТНИК О. П. И А. САИДОВИЧАМ 
В БРУНАРАХ

жертвовали в зл..
1) И. Д. Мягкый, Дрогобыч—5, 2) о. М. 

Дуркот, Ольховец—5, 3) о. Е. Венгринович, 
Мохначка—5, 4) Вл. Гнатышак, Грыбов —5, 
5) Н. Гукевич, Варшава —5, 6) В. Вислоцкый, 
Ганчова—-5 и выэыват: дыр. Зах. Станчака 
с Смерековця, М. Трохановского с Крыницы, 
о. С. Волянского с Кальникова, Ос. Енкаму 
с Вороблика кор. и Ос. Байка с Зындрано- 
вы; 7) Роман Соболевскый, Горлицы—1 и 
вызыват: Евфр. Соболевску с Устя, Теод. 
Войтовича с Устя и Іоанну Дуркот со Льво­
ва; 8) Петро Фецица, Ганчова—1 и вызыват: 
Екатер. Гамбаль с Устя, Игнатия Гарагуза 
и Мих. Вандзиляка с Ганчовы; 9) Мир. Вис­
лоцкый, Горлицы 0’50; Ю) Григорий Евусяк, 
Досс—3'50 и вызыват: Василя Рогоца и Ва­
силя Евусяка с Лося; 11) Мих. Юрковскый, 
Полянка-Кароль—3 и вызыват: М. Васильца 
со Скаржиска, д-ра Сем. Возняка с Кросна, 
Фецка Гузого с Перегримкы и Влад. Тысса 
со Львова; 12) Теодосий Ядловскый, Смере- 
ковец 3 и вызыват: Григория Станчака со 
Смерековца, Стефана Цюрика со Смере- 
ковца, Ивана Павликовского со Ждыні, 
Теодора Вариху со Ждыні, Луку Ванька 
с Чорного, Ивана Пелеха с Лыпкой, д-ра 
Я. Сьокаиа с Горлиц, Дамяна Бубояка с Ва­
ленного и Конст. Бодака с Розділя.

Кто слідкючий?

Во Франции утворил Ляваль нове прави­
тельство. Ляваль обнял начальство нового 
кабинета и задержал для себе теку мини­
стра заграничных діл. Кабинет Ляваля по- 
требуЕ от парлямента полномочий в Д'лі 
уздоровленя финансового и борбы со спе- 
куляциом.

Німецкый министер Геринг приіх л дня 6. 
червня до Білграда в Югославии. Геринг 
был принятый югославскым премиЕром Ев- 
тичом и регентом кн. Павлом, котрый в его 
честь выдал сніданЕ. Герингу уділила ав- 
диенции также королева Мария.

Пропаганда гитлеровска в Австрии, Власти 
полицийны в Відні выкрыли бюро народно- 
социялист. агенции пресовой, котра выдава­
ла тайно „ТШе§а1е коітеяропсіеиг" писмо 
пропагандове гитлеровске. В звязи с тым 
арестовано много людей.

В Испании, як відомо, была в осени ре­
волюция, котру сдушено и проводыров за- 
суджено на тяжкы кары. Трупа сепараты- 
стов каталонскых и партій лівых запроте­
стовала против тому засудови так, же в но­
чи дня 6. червня с двох тягаровых автомо­
билей остріляла ідучий трамвай и убила 
одну женщину. Моторовый, оден пасажер 
и оден урядник полиции сут тяжко ранены.

В Италии, в провинции Ромагна и Венеция 
отчуто дост сильне землетрясенЕ. Серед на- 
селеня во Фензі повстала паника. Страты 
невеликы.

В Ленинград! падал в днях 2 и 3 червня 
сніг, што Ест там в том часі барз рідке.

Німцы заявили, же мусят мати штонай- 
менше 550 тысячну армию.

Над полостровом Кореа перешла страшна 
буря, котра знищила около 500 домов. Боят 
ся о судьбу рыбацкых суден, котрых 89 на­
ходило ся в том часі на морю. До того часу 
не вернул ани оден корабель. О одном 
одержали вість, же затонул разом с обсадом, 
зложеном з 28 людей.

Договор, заключеный в Штрезі медже 
Англиом, Франциом и Италиом рве ся, бо 
Франция не хоче згодити ся на дакотры 
жаданя Италии в ділі ей конфликта с Аби- 
синиом и Италия начинат переговоры с Гер­
манном, котрой прирекат, же не буде міша- 
ти ся, Если Германия прилучит до себе Ав­
стрию. Таксам© и Англия здраджат охоту 
ввойти в переговоры с Німеччином. Тото 
сотворило бы для Франции положенЕ барз 
тяжке.

Найдешевше
можна купити сало, солонину, смалец 
и колбасу у Носапя в Крыниці-Здрою 
(давнійше Кметович) напротив торговой 

галі.
Сало и солена солонина по 1'20 зл. 

Смалец и колбаса по 1'40 за 1 кг.
Склепам и кооперативам значный опуст. 

Користайте с той небывалой оказии.

ВЫДІЛ РУСКОИ БУРСЫ В ГОРЛИЦАХ 
ОГОЛОШУЕ КОНКУРС

на принятЕ до бурсы на 1935/36 шк. рок 
ученников народных и середных школ.

ПрошенЕ належит присылати на адрес 
бурсы: Горлицы, ул. Сенкевича '4.

Звертат ся увагу родичам, што новых 
ученников треба записовати до школ уж 
тепер, бо вписы лем перед вакациями.

Вісти с краю.
В Грибові отбыл ся в днях 8-го, 9-го и 

іО-го червня Конгрес Евхарыстычный, в кот- 
ром принял участь также лемковекый Вла­
дыка. Владыка отслужил понтыфикальне 
богослуженЕ. При Службі Божой співал хор 
с Крыницы под дырыгентом г-на Ропицкого.

В Новом Санчі отбуде ся дня 15 червня 
торжественне перенесенЕ тіла бл. п. мини­
стра Бронислава ПЕрацкого с городского 
цментера до пестроеного мавзолея. В том 
жалобном торжеств! возме напевно численну 
участь лемковске населенЕ, котрого Покой­
ный был другом и опекуном.

В Краков! арестовано дыректора Польского 
Т-ва Торговельного Стефана Рейхера, котрый 
украл 300.060 зл., Стефан Рейхер Ест власти- 
тельом заведеня для нервозно-хворых в Ба- 
товицах.

До Варшавы приіхал презыдент Естонии 
и замешкал в королевском замку.

Ку всім Немкам!
Выдавництвэ руского журнала „Лукошко" 

выдаст внет номер, посвяченый специяльно 
Лемковщині, ей исторычным памятникам, 
обычаям и фолклору. В той ціли выдав- 
ництво журнала просит всіх, маючих в своем 
роспорядженю якы нибудь материалы на 
тоту тему не отказати, передати их до рос- 
порядженя редакции. „Лукошко" специяльно 
интересуют лемковекы піені, приповідкы, на­
родны обычаи, анекдоты, фотографии с ви­
дами старинных церквей, хоров, читалень, 
аматорекых кружков и т. д.

Материял по выкористаню буде зверненый.
Материял и кореспонденцию адресовати: 

„Лукошко”, \Ѵагзха\ѵа—Росіѵѵаіе 17. тп. 24.
Просиме другы газеты перепечатати. Вы- 

давництво „Лукошко”.

Лем тепер каждый Лемко
може запренумеровати 

одынокый рускый илюстрованый журнал 

„ЛУКОШКО” 
котрый выходит двараз міеячно

! в великом формат! с многыма рысун- 
ками и фотографиями.

I Для селян—лемков, котры вплатят пре- 
нумерату до 15. червня 1935. предплата 
выносит лем 1’50 зл. за полроку с пе­

ресылкой и почтой.

і Новы предплатникы достают и тоты 
вшиткы номеры, што уж вышли с друку.

Пренумерату адресовати:
: ХѴагзгаѵѵа, Ро6\ѵа1е 17, т.24. „Ъикозгко".

Лукошко выходит по рускы.

Типография „Пржыслость” в КрыницІ,За редакцию отповідат: Гарас Громосяк.Газету выдае и редагуе Комитет,


